
Prakata

Laporan ini adalah hasil analisis para penyelidik IRIS Institute tentang
isu strategik yang mempunyai implikasi besar dalam setiap bidang
utama. Analisis ini akan memandu para pembaca untuk memahami
pelbagai peristiwa yang berlaku dalam kerangka strategik yang
autentik dan memperoleh perspektif bacaan senario yang tepat. Setiap
laporan akan menceritakan kronologi peristiwa signifikan secara
terperinci. Kemudian analisis terhadap implikasi yang akan berlaku
kesan daripada perkembangan ini akan dihuraikan secara tuntas.

Pengisytiharan gagasan Wawasan Kemakmuran Bersama 2030
(WKB2030) akan melihat implementasinya yang pertama dalam
belanjawan 2020. Namun, sejauh manakah hasrat dan halatuju WKB
2030 ini benar-benar diterjemahkan ke dalam belanjawan 2020?
Adakah perkara ini membawa kepada perubahan strategik terhadap
bidang ekonomi, politik dan sosial serta Kkeselamatan negara?
Persoalan ini akan diteliti dalam laporan Kompas kali ini.

Ketua Editor
Asyraf Farique

SEPINTAS LALU

Wawasan Kemakmuran Bersama 2030
(Shared Prosperity) dan
Belanjawan 2020

Wacana Kemakmuran Bersama 2030 (WKB 2030) adalah satu blueprint
pembangunan baru Kerajaan Pakatan Harapan yang dilancarkan oleh
Tun Mahathir pada 5 Oktober 2019 yang lalu. Menurut dokumen WKB
2030 yang dikeluarkan oleh Jabatan Penerangan Negara, matlamat
utama WKB 2030 adalah untuk menyediakan taraf hidup yang wajar
(decent standard of living) kepada semua rakyat Malaysia menjelang
tahun 2030. Objektif WKB 2030 adalah i) Pembangunan untuk semua ii)
Menangani jurang kekayaan & pendapatan iii) Negara bersatu makmur
& bermaruah.

WKB 2030 menyasarkan untuk menyelesaikan masalah jurang
kekayaan antara kumpulan etnik dan wilayah di Malaysia, serta
membantu meningkatkan kembali ekonomi Bumiputera yang
merupakan kelompok majoriti dalam B40. Hal ini kerana, jurang
pendapatan penengah bulanan antara kumpulan etnik Bumiputera
dan Cina meningkat hampir 4 kali ganda daripada RM497 pada tahun
1989 kepada RM1736 pada tahun 2016. Begitu juga dengan jurang
pembangunan antara wilayah menjadi semakin lebar. Menurut data
yang dikeluarkan oleh Jabatan Perangkaan Negara, jurang pendapatan
penengah isi rumah bandar dan luar bandar melebar kepada 6 kali
ganda dalam tempoh 27 tahun.

Walaupun begitu, WKB 2030 tidak mampu untuk mencapai apa
yang telah disasarkan untuk merapatkan jurang kekayaan antara

kumpulan etnik dan wilayah di Malaysia serta membantu
meningkatkan kembali ekonomi Bumiputera. Hal ini kerana, WKB 2030
ataupun lebih dikenali sebagai ‘Shared Prosperity 2030 hanya
melakukan adaptasi kepada model berteraskan humanisme dan
kapitalisme yang dipelopori oleh badan kelolaan ekonomi
antarabangsa seperti Bank Dunia dan IMFE.

Menurut satu Kkenyataan media vyang dikeluarkan oleh
Kementerian Luar Malaysia pada 9 Oktober 2019, Dasar Shared Prosperity
2030 adalah selari dengan agenda Sustainable Developement Goals 2030
(SDG 2030) yang digariskan oleh Pertubuhan Bangsa-bangsa Bersatu
(PBB). Agenda SDG 2030 akan diteruskan dalam skala operasi melalui
Rancangan Malaysia ke-12 (2021-2025) dan Rancangan Malaysia ke-13
(2026-2030).

Shared Prosperity 2030 menurut Bank Dunia bukanlah ‘redistribution
of wealth’ atau pembahagian dan penyaluran kekayaan secara adil dan
sama rata antara golongan terlalu kaya kepada yang miskin, Tetapi
peningkatan saiz ekonomi negara melalui konsep pembangunan
berteraskan hutang. Ini menunjukkan tiada perubahan yang mendasar
akan berlaku terhadap ekonomi negara kerana tidak berlaku
perubahan yang struktural dan kerangka ekonomi kapitalis sedia ada
masih dikekalkan.

Dari sudut makronya, konsep pembangunan masih lagi dalam
kerangka yang sama iaitu pertambahan saiz ekonomi melalui
pembangunan berteraskan hutang, manakala daripada sudut mikro,
tidak terdapat perubahan besar dalam hala tuju baru kelompok B40
yang majoritinya orang Melayu. Strategi yang dilaksanakan hanyalah
beberapa insentif kecil untuk meningkatkan sumbangan B40 terhadap
ekonomi negara selain meningkatkan jumlah pendapatan bangsa
Melayu dalam B40 menjadi sama rata dengan bangsa lain dalam kelas
sosial yang sama. Ia bukannya strategi mengalihkan B40 kepada
kelompok M40 secara strategik dan terancang.

Pengisytiharan gagasan WKB2030 akan melihat implementasinya
yang pertama dalam belanjawan 2020. Namun, sejauh manakah hasrat
dan hala tuju WKB 2030 ini benar-benar diterjemahkan ke dalam
belanjawan 2020? Adakah perkara ini membawa kepada perubahan
strategik terhadap bidang ekonomi, politik dan sosial serta
keselamatan negara? Persoalan ini akan diteliti dalam laporan Kompas
kali ini.

LAPORAN

Implikasi Belanjawan 2020 dalam
Perkara-Perkara Strategik

Asyraf Farique, Syed Israa’ & Aiman Faudzi

Implikasi terhadap Ekonomi Malaysia

KDNK Malaysia dijangka mencatat peningkatan pertumbuhan 4.8%
berbanding 4.7% berbanding tahun 2019. Walaupun begitu, peningkatan
ini adalah jauh lebih rendah daripada purata pertumbuhan negara-
negara Asean sebanyak 5.1%. Pendapatan kerajaan Pusat pula pada
tahun 2020 dijangka menurun sebanyak 7.1% kepada RM244.53 bilion
berbanding RM263.3 bilion pada tahun 2019. Pendapatan ini bersamaan
15.2% daripada jumlah keseluruhan KDNK negara. Daripada jumlah ini,
82.3% bersamaan RM189.9 bilion daripada pelbagai jenis cukai dan
17.7% bersamaan RM54.6 daripada pinjaman hutang dari dalam dan
luar negara.

Perbelanjaan pengurusan dan pembangunan pula dijangka
meningkat kepada RM297.020 bilion berbanding RM287 bilion pada
tahun 2018. Daripada jumlah itu 81.2% digunakan untuk perbelanjaan
pengurusan, RM241 bilion dan 18.8%, RM56 bilion untuk perbelanjaan
pembangunan. Dalam perbelanjaan pengurusan, pembayaran
Emolumen Penjawat Awam dijangka meningkat kepada 2.6% kepada
RM82.6 bilion pada tahun 2020 kerana pertambahan gaji.

Emolumen penjawat awam merupakan peratusan terbesar dalam
perbelanjaan pengurusan negara sebanyak 27.8%, diikuti dengan caj
servis hutang negara 11.8%, servis 13%, caj persaraan 9.1%, geran kepada

kerajaan Negeri 2.6%, dan subsidi serta bantuan sosial 8.2%.
Perbelanjaan pembangunan pula merangkumi pembangunan ekonomi
10.4%, pembangunan sosial 5.19%, dan keselamatan 2.2% daripada
jumlah keseluruhan bajet. Defisit perbelanjaan dijangka sebanyak
RM51.72 bilion pada tahun 2020, meningkat 0.2% daripada jangkaan
defisit sebanyak 39.

Bagi mengatasi masalah defisit fiskal dalam belanjawan negara,
Kerajaan merangka beberapa strategi antaranya meningkatkan dasar
penswastaan dan penjualan aset, meningkatkan pelaburan dari luar
khususnya dari China, membuat reformasi cukai dan penambahan
jumlah hutang negara.

Peningkatan Dasar Penswastaan

Bagi mencapai status negara maju yang berpendapatan tinggi
(berdasarkan piawaian badan tatakelola ekonomi antarabangsa seperti
Bank Dunia dan IMF) Malaysia telah meliberalkan ekonomi ke arah
negara pasaran bebas melalui mekanisme penswastaan. Hal ini boleh
diperhatikan melalui beberapa langkah penswastaan beberapa sektor
perkhidmatan awam seperti telekomunikasi, tenaga, kesihatan dan
pengangkutan.

Dalam sektor telekomunikasi, Kerajaan akan membangunkan
infrastruktur bagi membentuk Digital Malaysia melalui pelaksanaan
Pelan Gentian Optik dan Kesalinghubungan Negara (NFCP) sepanjang
tempoh 5 tahun. Pelan ini akan melibatkan jumlah pelaburan sebanyak
RM21.6 bilion melalui kerjasama awam swasta. Kerajaan melalui SKMM
akan membiayai lebih separuh daripada pelaburan yang diperlukan
dengan pelaburan oleh sektor swasta dalam bidang telekomunikasi
melalui geran padanan.

Sementara itu, dalam sektor tenaga, Kerajaan akan melaksanakan
peralihan daripada sistem berasaskan mekanisme Power Purchase
Agreement (PPA) kepada sistem pasaran terbuka. Langkah ini dilihat
memberi keuntungan kepada syarikat-syarikat kapitalis swasta seperti

YTL, IOI Corporation, Berjaya Corp yang akan turut bersaing dengan
Tenaga Nasional Berhad dalam memberikan khidmat bekalan elektrik
kepada rakyat.

Dalam sektor kesihatan pula, inisiatif MySalam yang merupakan
skim perlindungan Kkesihatan takaful yang diperkenalkan oleh
kerajaan Pakatan Harapan untuk 4.3 juta individu akan diteruskan di
dalam belanjawan 2020. Inisiatif ini adalah kerjasama kerajaan Pakatan
Harapan dan syarikat insurans Great Eastern Takaful Singapura yang
juga merupakan kroni kepada DAP.

Dalam sektor pengangkutan pula, Kerajaan bercadang untuk
mengambil alih atau melupuskan semua saham PLUS Malaysia Berhad.
Sehingga kini beberapa syarikat kapitalis swasta seperti Maju Holdings
Sdn Bhd dan Syarikat Proksi Elit Global milik Richard Ong, RR] Capital
membida RM3 bilion untuk membeli PLUS Malaysia Bhd. Selain itu,
Jemaah Menteri juga telah meluluskan pengambilalihan empat lebuh
raya Lembah Klang iaitu Lebuh Raya Shah Alam (KESAS), Lebuh Raya
Damansara-Puchong (LDP), Lebuh Raya Sprint (SPRINT) dan Terowong
SMART (SMART). Gamuda dijangka untung sebanyak RM6.2 bilion
melalui penjualan tersebut kepada Mof Inc.

Langkah ini dilaksanakan bagi mengurangkan beban kewangan
yang ditanggung Kerajaan sekali gus mengukuhkan kedudukan fiskal
negara dan menggalakkan lagi pelaburan luar masuk ke Malaysia.
Namun begitu, jika ditimbal balik, strategi dasar penswastaan ini tidak
banyak menguntungkan negara tetapi lebih menguntungkan pihak
pemodal kapitalis swasta melalui pegangan kawalan terhadap aset-aset
strategik milik awam.

Peningkatan pelaburan luar dari China dan syarikat-syarikat

multinasional

Menurut belanjawan 2020, saluran khas bagi menarik pelaburan dari
China akan ditubuhkan di bawah InvestKL. Pelaburan asing dari luar

(FDI) yang diluluskan pada tahun ini adalah sebanyak RM49.5 bilion,
peningkatan 97% berbanding tahun lepas. FDI daripada Amerika
Syarikat mencatatkan nilai tertinggi pada RM11.7 bilion, diikuti oleh
China sebanyak RM4.8 bilion.

Memandangkan China merupakan rakan dagangan terbesar
negara, Kerajaan merancang untuk meningkatkan lebih RM6.9 bilion
jumlah FDI dari China. Jumlah FDI China yang rendah di Malaysia
adalah disebabkan projek antara kerajaan dengan kerajaan seperti
ECRL tidak dicatatkan sebagai FDI sebaliknya sebagai “pelaburan lain”.
Hal ini kerana projek-projek itu didanai melalui hutang dan bukannya
melalui pelaburan terus.

Dalam Belanjawan 2020 ini, Kerajaan telah memulakan langkah
untuk mengkaji secara menyeluruh dan merombak kerangka insentif
sedia ada yang merangkumi Akta Penggalakan Pelaburan 1986, Pakej
Galakan Istimewa dan insentif di bawah Akta Cukai Pendapatan 1967.
Kerangka baharu ini dijangka akan siap pada 1 Januari 2021. Melalui
penggubalan akta-akta ini, syarikat-syarikat luar akan semakin mudah
beroperasi di Malaysia serta dijangka mendapat kemudahan pelepasan
daripada cukai pendapatan, dan elaun khas cukai pelaburan.

Kerajaan juga akan menyediakan pakej galakan pelaburan
istimewa (customised) bernilai sehingga RM1 bilion setahun untuk
tempoh 5 tahun untuk menarik syarikat Fortune 500 dan Global
Unicorns dalam sektor berteknologi tinggi, pembuatan, kreatif dan
ekonomi baharu. Sebagai syarat kelayakan, setiap syarikat perlu
melabur sekurang-kurangnya RM5 bilion di Malaysia untuk menjana
aktiviti ekonomi tambahan, seterusnya menyokong Perusahaan Kecil
dan Sederhana (PKS), mewujudkan 150 ribu pekerjaan berkualiti tinggi
dalam tempoh lima tahun serta mengukuhkan ekosistem pembuatan
dan perkhidmatan.

Perkembangan yang dinyatakan di atas menimbulkan beberapa
kebimbangan khususnya ke atas syarikat-syarikat Perusahaan Kecil

Kompas Edisi 4/2019 | 10



Sederhana (PKS). Syarikat-syarikat multinasional daripada luar
khususnya dari China dijangka akan mendominasi pasaran dan
menguasai rantaian pengeluaran dalam setiap sektor yang terlibat
dengan pelaburan mereka. Ini akan mengakibatkan syarikat-syarikat
PKS tempatan khususnya syarikat Bumiputera tidak dapat bersaing dan
terpaksa memilih untuk mengecilkan saiz operasi, atau terpaksa
menjual pemilikan kepada syarikat gergasi luar.

Reformasi sistem cukai

Pendapatan negara mengalami trend penurunan sebanyak 7.1% pada
tahun ini. Majoriti (82.3%) pendapatan negara adalah daripada hasil
cukai, sama ada cukai langsung atau tidak langsung. Selepas Pakatan
Harapan memerintah, Kerajaan kehilangan hampir RM30 bilion dalam
kutipan cukai akibat penarikan pelaksanaan cukai GST dan
pelaksanaan cukai SST. Kerajaan kehilangan hampir separuh daripada
hasil pendapatan cukai. Justeru, Kerajaan terpaksa mencari jalan lain
untuk meningkatkan pendapatan negara melalui hasil cukai. Hal ini
bertambah buruk apabila hasil daripada Petronas dijangka merudum
sebanyak 10.9% berbanding tahun sebelumnya, ditambah dengan
eksport komoditi minyak sawit yang semakin perlahan.

Menurut Tax Reform Committee (TRC), pendapatan Cukai Malaysia
menjadi semakin kecil akibat daripada pelbagai inisiatif pelonggaran
cukai yang dijalankan oleh Kerajaan. Pada penghujung tahun 2017,
62.9% daripada 1.25 juta syarikat yang berdaftar dengan Lembaga Hasil
dalam Negeri (LHDN), hanya 7.8% daripadanya dikenakan cukai. Dalam
belanjawan 2020 ini, terdapat beberapa perubahan yang akan
dilakukan dalam mereformasikan semula struktur cukai negara. Antara
perubahan yang dijalankan adalah, Kerajaan dijangka akan
meningkatkan cukai pendapatan terhadap golongan paling kaya
negara seramai 2000 orang kepada 309% daripada jumlah asal 28%.

Pembangunan berteraskan hutang

Laporan audit 2018 yang dikeluarkan baru-baru ini mencatatkan
jumlah hutang negara sebanyak RM1.021 trilion. Jika dilihat kepada
model pembangunan dalam belanjawan 2020, Kerajaan akan
meningkatkan lagi jumlah hutang negara bagi tujuan pembangunan
dan pengurusan. Defisit fiskal menunjukkan peratusan sehingga 3%
dan jumlah ini dilihat agak membimbangkan. Bagi mengatasi
kelompangan ini, Kerajaan akan meningkatkan lagi jumlah hutang
negara dengan membuat pinjaman melalui Japan Bank for
International Cooperation (JBIC).

Sehingga kini, hutang negara mencatatkan jumlah 51% daripada
keseluruhan KDNK negara. Jumlah ini dijangka meningkat kepada 71%
menurut jabatan audit negara. Hal ini bukanlah perkara di luar
kelaziman dalam strategi ekonomi Tun Mahathir. Tun Mahathir sendiri
pernah menggunakan strategi yang sama pada tahun 1990 apabila
jumlah hutang negara pernah mencecah sehingga 101% daripada
jumlah keseluruhan KDNK negara.

Namun jumlah tersebut menurun ke tahap terendah sehingga 31%
daripada KDNK negara apabila projek-projek yang dilaksanakan
membuahkan hasil dan Kerajaan mampu membayar balik pinjaman
tersebut. Dalam keadaan ketidaktentuan politik, adakah projek-projek
yang dilakukan pada hari ini akan membuahkan hasil? Adakah projek-
projek ini akan gagal dan negara akan terperangkap dengan jumlah
hutang domestik dan luar negara yang besar? Jika ini berlaku, negara
terpaksa berhutang dengan World Bank dan Bank IMF Ini akan
mengakibatkan hala tuju negara semakin ditentukan oleh badan-
badan elit global tersebut.

Kompas Edisi 4/2019 | 12



Implikasi terhadap Politik & Sosial Malaysia

Pengurangan kuasa kerajaan sebagai penentu kepada polisi
negara

Globalisasi Revolusi industri 4.0 (IR 4.0) membawa perubahan yang
besar ke dalam pasaran ekonomi dunia baik dari sudut pengurusan
mahupun tenaga kerja yang diperlukan. Antara yang menjadi
perbincangan di peringkat antarabangsa, aplikasi teknologi yang
dibawa oleh industri membawa kepada kerajaan mengatur polisi
negara supaya memenuhi keperluan masyarakat industri.

Dalam konteks ini kerajaan dilihat kurang berperanan dalam
menjadi penentu kepada keperluan negara. Kerajaan sewajarnya
mengukur keperluan dan Kkepentingan negara, membuat unjuran
tersendiri terhadap keperluan pasaran buruh dan jangkaan kepada
implikasi-implikasi yang wujud akibat globalisasi ini. Kerajaan tidak
seharusnya mengejar penggunaan teknologi yang diistilahkan sebagai
distruptive technology yang akhirnya mengganggu pasaran buruh dan
nilai pasaran itu sendiri.

Dari satu sudut lain, industri akan berusaha untuk melobi supaya
polisi negara selari dengan kehendak keuntungan perniagaannya.
Usaha melobi, kajian yang dihasilkan dan propaganda dibuat supaya
para pembuat dasar dalam polisi kerajaan mengeluarkan polisi selari
dengan industri. Keuntungan yang meningkat dan monopoli sesuatu
sektor merupakan kehendak utama dalam perkiraan industri. Ia tidak
memberi penekanan terhadap pasaran dan nilai buruh yang menjadi
perhatian wutama Kkerajaan selagi mana keuntungan berjaya
dilipatgandakan.

Dalam konteks Malaysia, perkara ke arah ini jelas terlihat dalam
belanjawan 2020 melalui keputusan kerajaan meningkatkan dasar
penswastaan, ekonomi digital dan ekonomi gig. Tiada dasar yang jelas
bagaimana usaha kerajaan mengawal implikasi perubahan ini supaya

kesan kepada pasaran buruh menjadi lebih baik. Hal ini membawa
kepada persoalan, adakah keadaan di mana industri menentukan
keputusan negara dan kerajaan akan menjadi pemudah cara kepada
hasrat industri telah berlaku di Malaysia?

Peranan kerajaan menjadi semakin mengecil di mana kuasa
kerajaan lebih tertumpu kepada sektor-sektor bersifat pengurusan
utama (housekeeping) seperti urus tadbir awam, penyediaan tenaga
kerja, dan keselamatan. Belanjawan 2020 hanya memperuntukkan dana
untuk memperkukuhkan institusi, tadbir urus dan integriti kerajaan
sahaja, menggariskan sebanyak 115 inisiatif dalam Pelan Antirasuah
Nasional (NACP) melalui tambahan seramai 100 orang kakitangan SPRM
sebagai langkah melawan isu rasuah dalam kalangan penjawat awam
dan peningkatan tahap tadbir urus selari dengan prinsip Cekap,
Akauntabiliti dan Telus (CAT) dengan peruntukan sebanyak RM 10 juta
bagi mengukuhkan unit integriti di semua kementerian.

Ekonomi Digital: Melahirkan Ketidaksamarataan Sosial yang
Kritikal

Antara teras utama dalam belanjawan 2020 adalah perubahan negara
ke arah industri berasaskan digital. Seperti yang digariskan dalam
belanjawan 2020, teras pertama dari empat teras yang ada menyentuh
berkenaan “Memacu Pertumbuhan Ekonomi dalam Ekonomi Digital”
yang mewakili 38% kandungan belanjawan 2020.

Dalam teras pertama ini Malaysia mempelopori pembangunan
yang selari dengan globalisasi Revolusi Industri 4.0 yang berasaskan
digital. Antara yang disebut dalam belanjawan 2020 adalah mengenai
peralihan industri berasaskan 5G dan industri 4.0, peningkatan geran-
geran dalam pembinaan aplikasi dan ekosistem 5G, program-program
pelatihan usahawan digital bagi melahirkan syarikat dan masyarakat
digital serta galakan kepada penggunaan E-dompet serta pelesenan
bank digital oleh Bank Negara Malaysia (BNM).

Tidak dinafikan ekonomi digital akan membawa kepada efisiensi
hasil dalam industri yang sebelum ini terkesan dengan faktor
kelemahan manusia. Namun begitu, ekonomi digital yang Ilahir
daripada IR4.0 turut membawa revolusi sosial yang mempunyai
implikasi negatif yang besar.

Antara yang menjadi isu kontroversi dalam kajian-kajian yang
pernah dilakukan kepada negara berpendapatan tinggi adalah
timbulnya isu ketidaksamarataan yang besar, kehilangan sumber
pendapatan, kadar pendapatan yang sama atau semakin menurun,
peningkatan kadar pengangguran yang tinggi, serta peningkatan
jurang pekerjaan yang besar antara pekerjaan berpendapatan tinggi
dan berkemahiran tinggi dengan pekerjaan berpendapatan rendah dan
berkemahiran rendah. Setiap implikasi ini adalah rantaian daripada
implikasi yang lain.

Seperti yang digariskan oleh penganalisis ekonomi daripada MIT,
Erik Brynjolfsson dan Andrew McAfee, perkara ini berlaku apabila
peningkatan teknologi (digitalisation) dalam industri yang sekali gus
mengganggu pasaran buruh. Penggunaan teknologi seperti Artificial
Intelligence (AI) dan Deep-learning yang semakin berkembang dalam
industri telah menggantikan keperluan tenaga buruh yang ramai. Hal
ini berdasarkan faktor industri mampu menjana keuntungan yang
sama atau lebih besar tanpa perlu menggaji tenaga pekerja yang ramai.

Keperluan penghasilan tenaga pekerja berkemahiran tinggi
memerlukan pelaburan kewangan, masa, dan kemahiran tertentu
dalam pendidikan sehingga berupaya melahirkan tenaga kerja yang
mahir. Industri sanggup membayar pekerja berkemahiran tinggi
dengan gaji yang besar bagi meningkatkan keberhasilan ekonomi.
Keluarga dari strata sosial yang rendah tidak mampu memperuntukkan
pendidikan sebegini kepada generasi seterusnya. Kekurangan sumber
kewangan serta kesedaran kepada peluang yang ada menjadi antara
faktor yang menyumbang kepada permasalahan ini. Perkara ini
membawa kepada pelaburan pendidikan yang rendah dan melahirkan

generasi tenaga kerja yang berkemahiran rendah yang secara amnya
banyak melakukan kerja-kerja 3D (dirty, dangerous and difficult). Kitaran
pendidikan dan pekerjaan ini menjadi asas kepada pendapatan yang
sama atau semakin rendah dalam kelompok masyarakat di kelas yang
rendah.

Dalam konteks Malaysia, apabila negara semakin bergerak ke arah
aplikasi teknologi 5G dan industri 4.0, orang Melayu yang menjadi
majoriti dalam golongan B40 menerima implikasi paling tinggi. Mereka
akan dihalakan kepada pekerjaan yang tidak memerlukan kemahiran
yang tinggi dan membawa pulangan yang rendah. Perkara ini boleh
dilihat melalui pendidikan TVET yang diarusperdanakan dalam
keberhasilan B40. Keadaan ketidaksamarataan dari sudut strata sosial,
pendapatan dan pemilikan akan semakin kritikal dan berupaya
membawa kepada ketegangan sosial yang tinggi.

Orang Melayu kekal sebagai majoriti kumpulan B40

Secara umumnya idea Shared Prosperity 2030 diperkenalkan oleh World
Bank bertujuan untuk meningkatkan produktiviti kumpulan B40
supaya menyumbang kepada pendapatan negara. Hal ini didakwa
dapat dicapai dengan merapatkan jurang pendapatan antara
kumpulan sosial yang berpendapatan tinggi dan yang berpendapatan
rendah. Selain itu, agenda ini turut membincangkan mengenai isu
pendapatan mengikut gender dan generasi. Belanjawan 2020 dirangka
dengan tema Wawasan Kemakmuran Bersama (WKB) 2030 didakwa
mampu menyelesaikan isu ketidaksamarataan pendapatan ini.

Isu ketidaksamarataan pendapatan antara kaum menjadi isu
utama yang melatari perbincangan ekonomi Malaysia. Mengikut data
yang di kumpul, orang Melayu menjadi kumpulan majoriti dalam
kelompok B40 sebanyak 70% sehingga 85% walaupun secara puratanya
bangsa Melayu mewakili 60% daripada keseluruhan penduduk
Malaysia. Isu jurang sosial dan ketidaksamarataan kelompok B40
khususnya kepada orang Melayu memerlukan suatu penyelesaian

holistik dan bersifat strategik yang merangkumi tahap pendidikan,
bidang pekerjaan, serta penguasaan sektor-sektor yang kritikal kepada
penguasaan bangsa Melayu.

Namun begitu, jika diperhatikan dalam belanjawan 2020, tumpuan
utama kepada kumpulan B40 adalah dengan meningkatkan tahap
pendidikannya melalui TVET. Perkara ini boleh dicerap melalui insentif-
insentif pihak kerajaan dalam mengarus perdanakan TVET seperti
elaun pembelajaran, kerjasama industri dan ILKA dan lain-lain. TVET
hanyalah alternatif pendidikan kepada kelompok yang tercicir atau
tidak dapat meneruskan pengajian ke IPT.

Tidak dinafikan terdapat peningkatan kepada peruntukan orang
Melayu. Bajet 2019 hanya mencatat RM 3.5275 bilion kepada orang
Melayu manakala belanjawan 2020 pula mencatat RM 10.437 bilion
peruntukan diberi kepada orang Melayu. Namun begitu, kebanyakan
bajet ini hanyalah bersifat housekeeping budget atau peruntukan
belanjawan bagi meneruskan keadaan sedia ada.

Pertambahan bajet hanya bertujuan pemerkasaan kelompok B40
supaya boleh menyumbang kepada ekonomi negara. Mengarus
perdanakan TVET dalam kelompok B40 tanpa merombak fokus tenaga
sumber manusia daripada bangsa Melayu boleh dilihat tidak membawa
perubahan kepada status sosial bangsa Melayu. Sewajarnya terdapat
mekanisme khas bagi orang Melayu dalam B40 untuk difokuskan
kepada bidang-bidang kritikal bagi memenuhi keperluan persaingan
sosial. Jika tidak Orang Melayu akan kekal sebagai majoriti kumpulan
B40.

Peningkatan kemasukan bangsa asing khususnya China dan
Hong Kong ke Malaysia

Dalam belanjawan 2020, terdapat empat polisi yang digariskan yang
memberi impak strategik dalam perubahan demografi negara jika
ianya dihasilkan secara bersama. Polisi tersebut adalah: 1) Pakej galakan

pelaburan istimewa (customised) bernilai sehingga RM1 bilion setahun
untuk tempoh 5 tahun untuk menarik syarikat Fortune 500 dan global
unicorns dalam sektor berteknologi tinggi, pembuatan, kreatif dan
ekonomi baharu, 2) ‘Saluran Khas' bagi menarik pelaburan dari China
akan ditubuhkan di bawah InvestKL, 3) Kerajaan akan menurunkan
nilai ambang bagi kondominium dan pangsapuri di kawasan bandar
daripada RM1 juta kepada RM600 ribu pada tahun 2020 untuk
pemilikan asing, 4) Ejen pelancongan berlesen di bawah MOTAC
dibenarkan untuk menghantar permohonan secara berkelompok
sehingga 100 orang setiap transaksi melalui sistem eNTRI dan eVISA
(permohonan e-visa telah pun diperkenalkan kepada 10 buah negara,
termasuk China dan India).

Perkara ini menunjukkan bahawa kerajaan mengambil polisi
membawa masuk kelompok masyarakat pemodal sebagai penduduk
dalam mnegara ini. Mengikut sejarah dan isu semasa berkaitan
demografi di negara ini, polisi yang digariskan ini secara khususnya
bertujuan membawa masuk orang China dan Hong Kong ke dalam
Malaysia.

Melalui data yang ditunjukkan oleh portal rasmi MM2H, rakyat
China merupakan pemohon paling ramai dalam program MM2H yang
mencecah seramai 12,881 orang. Jumlah ini mewakili 30.5% dari
keseluruhan 42,271 orang pemohon di bawah program MM2H ini.
Peningkatan permohonan mendadak dari warga China bermula dari
tahun 2013 di mana telah mencecah ribuan angka dan agak konsisten
sehingga tahun 2018. Terdapat juga perkembangan yang mana terdapat
syarikat hartanah Malaysia telah bekerjasama dengan syarikat
hartanah dari Hong Kong dan China bagi membawa masuk pembeli
dan pemodal dari China dan Hong Kong untuk membeli aset mewah di
Malaysia.

Dalam satu laporan yang dikeluarkan oleh Maybank, Malaysia
menjadi tumpuan kelompok kelas atasan China di bawah program
Malaysia as My Second Home (MM2H). Malaysia menjadi 3 sasaran

utama selain Singapura dan Thailand di rantau Asia Tenggara ini.
Seramai 35,800 limpahan ekspatriat yang majoritinya rakyat China
menyasarkan penempatan bandar di Pulau Pinang, Eden of The Park di
Kuching dan The Green Leaf di Sepang. Selain itu pembinaan fasiliti
penempatan khusus yang menarik minat warganegara China untuk
menetap di negara ini seperti projek Penang South Reclamation (PSR),
Bandar Malaysia dan Forest City perlu diambil perhatian dalam perkara
ini.

Selain itu, isu kemasukan warganegara China ke dalam Malaysia
melalui visa pelancongan dan visa pendidikan turut membawa kepada
perubahan strategik dalam isu demografi. Sejak daripada tahun 2003,
ratusan ribu kes yang melibatkan warganegara China menunjukkan
mereka masuk ke dalam Malaysia dan kekal menetap di negara ini
walaupun visa telah tamat tempoh. Di samping itu, dewan parlimen
pernah dihangatkan dengan 100,000 permohonan warga China yang
sedang memohon untuk mendapatkan status warganegara. Isu-isu ini
merupakan permasalahan semasa yang masih belum selesai
melibatkan warganegara China di Malaysia.

Kemasukan warganegara China dan Hong Kong ke Malaysia akan
membawa perubahan demografi vyang kritikal melibatkan
pertambahan jumlah bilangan orang Cina di Malaysia. Mereka
mempunyai kapasiti kewangan dan modal yang besar. Hal ini
dikhuatiri akan turut mengesani perkara lain seperti politik dan sosial
di negara ini yang sememangnya sudah tegang dengan isu perkauman.

wanita dan belia sebagai sumber kapital

Antara isu utama dalam WKB2030 adalah tumpuan kepada peningkatan
keberhasilan kelompok wanita dan belia dalam ekonomi negara.
Wanita dilihat sebagai tenaga yang perlu digembleng sebagai salah satu
tenaga buruh kepada ekonomi negara selain mempersiapkan belia
dengan perubahan struktural dalam industri. Kedua-dua fokus ini
membawa kepada implikasi sosial yang besar.

Antara dapatan hasil kajian oleh World Bank berkenaan tenaga
kerja wanita adalah wanita kurang menyumbang kepada keberhasilan
ekonomi. Di Malaysia, data yang direkodkan oleh Jabatan Perangkaan
Malaysia menunjukkan sehingga 2020, penglibatan wanita ialah
sebanyak 59% manakala penglibatan lelaki adalah 80.9%. Dalam
belanjawan 2020, kerajaan menyasarkan peningkatan penglibatan
wanita yang menyumbang kepada ekonomi negara mencecah 60% yang
pada ketika ini baru mencapai 55% penglibatan sahaja.

Peningkatan penglibatan wanita yang tinggi dalam pekerjaan akan
membawa implikasi sosial dari sudut tumpuan kekeluargaan, peranan
lelaki dan perempuan dalam rumah tangga, pembentukan peribadi
kanak-kanak dan kadar kelahiran. Walaupun terdapat inisiatif dalam
belanjawan yang menyediakan pusat jagaan khas kepada anak-anak,
memanjangkan tempoh cuti bersalin selain peruntukan khas kepada
usahawan wanita, inisiatif ini tidak menjamin fungsi utama wanita
sebagai pendidik yang akan membangunkan generasi yang lebih baik.

Perubahan sosial golongan belia dilihat daripada perubahan tabiat
pekerjaan yang semakin meraikan ekonomi gig. Ekonomi gig adalah
pasaran pekerjaan yang bersifat kontrak jangka masa pendek dan
bebas berasaskan aplikasi teknologi. Industri bebas menggaji dan
membayar pekerja mengikut tujuan perkhidmatan yang spesifik.
Industri tidak perlu memperuntukkan dana bagi kebajikan pekerja.
Dalam masa yang sama pekerja tidak semestinya akan digaji mengikut
kemahiran pendidikannya.

Pengenalan ekonomi gig ini dilihat oleh kerajaan sebagai alternatif
kepada pengangguran belia. Menurut statistik, seramai 51,365 orang
graduan yang masih belum mempunyai pekerjaan selepas setahun
tamat pengajian. Namun begitu pada masa akan datang dengan
peningkatan penggunaan teknologi dalam industri, ekonomi gig akan
menjadi industri utama dalam menggaji pekerja.

Puluhan ribu graduan yang belum mempunyai pekerjaan
menunjukkan berlaku miss-matching antara polisi pendidikan dan
keperluan industri. Sama ada kerajaan tidak membuat unjuran yang
betul dari sudut perancangan masa hadapan atau arus perubahan
globalisasi pada penggunaan teknologi terlalu cepat berubah. Dalam
hal ini pendidikan tidak lagi memainkan peranan sebagai penentu
pekerjaan. Belia akan terdesak untuk memilih pekerjaan di bawah
tahap pendidikan ataupun menceburi bidang baharu yang
menjanjikan pekerjaan yang lebih baik. Hal ini bukan sahaja
merugikan peruntukan kerajaan tetapi turut membantutkan usaha
negara menghasilkan tenaga kerja yang lebih mahir.

Implikasi sosial yang paling besar dijangka akan berlaku kepada
belia dalam perbincangan ekonomi gig ini adalah berkenaan isu
keselamatan pekerjaan. Pada masa kini, pekerjaan memastikan
pendapatan bulanan yang stabil serta jaminan-jaminan insentif
tambahan dari sudut perubatan, perlindungan, pengangkutan dan lain-
lain. Namun begitu, ekonomi gig tidak terbina dengan asas polisi yang
sama di mana industri membayar hanya mengikut keperluan tertentu
tanpa perlu memberi perhatian kepada kebajikan pekerja.

Belia akan berhadapan dengan situasi di mana segala keperluan
perbelanjaan dan kebajikan hidup perlu diperoleh daripada
pendapatan kerja yang bersifat kontrak sementara. Pendapatan ini
yang akan merangkumi keperluan dari sudut perubatan, perlindungan,
pengangkutan dan lain-lain. Syarikat atau majikan tidak lagi
mengambil kira akan keperluan kebajikan serta keperluan pekerja
seperti model pekerjaan semasa. Model pekerjaan seperti ini tidak
menjamin pekerjaan yang tetap selain tidak memberi jaminan
kehidupan andai terjadinya kecelakaan terhadap belia tersebut.

Walaupun kerajaan telah mengenengahkan idea ekonomi gig ini
tetapi kerajaan persekutuan belum mempunyai misi yang jelas
khsususnya dalam belanjawan 2020 tentang penyediaan peluang dan
keselamatan sosial pekerjaan bagi ekonomi gig. Tiada juga polisi

2020 menunjukkan bahawa Malaysia juga akan terbabit dalam arus 5G
ini. Hal ini akan mempunyai pelbagai implikasi strategik di masa
hadapan khususnya dalam soal keselamatan maklumat di Malaysia.

Menurut Cesar Cerrudo, ketua pegawai teknologi di IOActive,
sebuah syarikat keselamatan siber, penggunaan teknologi 5G sebagai
teras teknologi komunikasi bagi sesebuah negara membolehkan negara
tersebut menjadi sasaran negara lain untuk menjalankan operasi
risikan dan serangan godam dengan cara yang lebih berimpak,
berbanding dengan teknologi konvensional (yang memerlukan
pintasan komunikasi dilakukan secara fizikal).

Menurut Bill O'Hern, ketua pegawai teknologi di AT&T pula, melalui
penggunaan 5G dalam komunikasi, kuantiti maklumat yang diurus
oleh operator komunikasi akan bertambah dengan mendadak. Para
penggodam mempunyai lebih banyak ‘pintu’ untuk menembus masuk
dan kemudiannya mencuri maklumat ini sebelum dibekalkan kepada
pihak-pihak yang boleh menggunakannya untuk sama ada untuk
tujuan jahat dalam politik atau kewangan 2

Pelaksanaannya di Malaysia dalam keadaan polisi dan persediaan
untuk menghadapi ancaman masih lemah adalah amat
membahayakan keselamatan Malaysia. Terdapat kebimbangan dalam
tempoh sekarang ini terhadap loophole yang ada pada sistem yang
masih mentah ini, yang boleh dimanipulasi oleh pihak-pihak yang
ingin melakukan serangan siber terhadap negara di masa akan datang.

Syarikat Huawei (yang sedang berhadapan pelbagai tuduhan
berkait soal keselamatan dan risikan melalui teknologinya) telah
dipilih sebagai syarikat rasmi yang akan mempersiapkan hardware
bagi penggunaan 5G di Malaysia. US, UK, Australia dan kebanyakan
negara di Eropah tidak membenarkan Huawei untuk terlibat dalam
pelaksanaan teknologi 5G di negara mereka3. Risiko maklumat sulit

2https://www.ft.com/content/74edc076-ca6f-11e9-af46-b09e8bfe60c0
3https://www.channele2e.com/business/enterprise/huawei-banned-in-which-countries/

mengikut bangsa seperti polisi afirmatif kerajaan sebelum ini yang
memperuntukan beberapa jumlah pekerjaan perlu difokuskan kepada
bangsa Melayu.

Implikasi terhadap Keselamatan Malaysia

Kebanyakan pemerhati dalam bidang keselamatan akan menumpukan
ulasan belanjawan 2020 terhadap tambahan peruntukan yang
diberikan oleh Kerajaan untuk tujuan pertahanan. Secara umuin,
belanjawan 2020 memperuntukkan 10.94% daripada keseluruhan
untuk tujuan keselamatan (dalaman dan luaran). Angka ini
menunjukkan peningkatan kecil berbanding peratus tahun lepas
(9.82%). walau bagaimanapun, peningkatan ini tidak membawa
sebarang perubahan struktural terhadap pentadbiran sektor
keselamatan di Malaysia.

Kementerian Pertahanan mendapat penambahan peruntukan
sebanyak RM1.7 bilion daripada Kerajaan berbanding tahun 20109.
Namun pada hakikatnya pertambahan sebenar hanyalah RM300 juta
sahaja. Meskipun peruntukan asal yang diluluskan dalam belanjawan
tahun lepas ialah RM13.9 bilion, Kerajaan juga telah meluluskan
peruntukan tambahan selepas itu sebanyak RM1.45 bilion. Ini
membawa jumlah sebanyak RM 15.37 bilion. Oleh itu, jumlah yang
diumumkan dalam belanjawan tahun ini iaitu RM 15.6 bilion hanyalah
sedikit pertambahan sahaja berbanding tahun lepas.

Peruntukan Besar terhadap Teknologi 5G (komunikasi) dan
Ekonomi Digital & Ancaman ‘Penjajahan Digital’

Keputusan kerajaan untuk memberikan tumpuan yang besar kepada
teknologi 5G dan Ekonomi Digital sering dipaparkan sebagai sebuah
usaha yang baik dalam memastikan Malaysia tidak ketinggalan dalam
arus global. walau bagaimanapun, terdapat risiko besar yang digelar
sebagai digital colonisation (penjajahan digital) jika Malaysia mengejar
teknologi yang disebutkan tanpa memahami permainan kuasa yang

lebih besar di peringkat global.

Digital colonisation ialah “centralised ownership and control of the
three core pillars of the digital ecosystem: software, hardware, and network
connectivity”™ atau pemilikan dan pengawalan tiga paksi utama dalam
ekosistem digital iaitu software, hardware, dan rangkaian network oleh
mana-mana kuasa besar ke atas negara-negara kecil yang bergantung
kepada teknologi digital yang dibina oleh kuasa besar tersebut.

Belanjawan 2020 memperuntukkan sejumlah besar dana untuk
menjayakan pelan besar-besaran mengubah infrastruktur komunikasi
negara daripada sistem konvensional kepada sistem berasaskan fiber,
serta memperluaskan capaian internet sehingga merangkumi kawasan
pedalaman. Peruntukan dana untuk implementasi pelan National
Fiberisation and Connectivity Plan (NFCP) merangkumi RM250 juta
untuk peningkatan infrastruktur (termasuklah satelit jalur lebar) dan
meningkatkan capaian ke kawasan pedalaman di Semenanjung, Sabah
dan Sarawak. Manakala RM210 juta diperuntukkan untuk pembinaan
infrastruktur digital yang baru untuk bangunan awam, sekolah dan
kawasan industri.

Belanjawan 2020 memperuntukkan sejumlah besar dana untuk
menjayakan proses pembangunan sistem 5G di Malaysia. Geran
Pembangunan Ekosistem 5G dalam belanjawan 2020 merangkumi RM25
juta untuk geran pemadanan bagi menggalakkan projek perintis dalam
aplikasi 5G seperti dron, sistemmn kenderaan pandu sendiri, sistem
blockchain dan mana-mana aplikasi lain yang berasaskan teknologi
fiber dan 5G. Kerajaan juga akan memberikan pelepasan cukai selama
10 tahun kepada syarikat-syarikat yang akan melakukan transisi
kepada ekonomi digital berasaskan 5G dan Industri 4.0.

Seluruh dunia akan bergerak ke arah penggunaan teknologi 5G
sebagai sistem komunikasi utama di negara masing-masing.
Peruntukan dana yang diberikan oleh Kerajaan PH dalam belanjawan

1 Kwet, M. (2019). Digital colonialism: US empire and the new imperialism in the Global South. Race &
Class

negara, kebocoran data-data privasi rakyat dan syarikat tempatan, serta
godaman ke atas bank data strategik negara merupakan risiko yang
wujud dalam penglibatan Huawei milik China di Malaysia.

Selain daripada penumpuan terhadap pembangunan ekosistem 5G,
kerajaan PH juga telah menumpukan belanjawan baru ini terhadap
galakan ekonomi digital. Pembangunan ekonomi digital di Malaysia
adalah salah satu perkara penting yang digariskan dalam WKB2030.
Tumpuan diberikan kepada peluasan penglibatan rakyat dalam
ekonomi digital, serta pembangunan syarikat berasaskan ekonomi
digital. Antara perkara yang diumumkan dalam belanjawan baru-baru
ini ialah pemberian e-duit sebanyak RM30 untuk rakyat Malaysia
berumur 18 tahun dan ke atas yang layak, untuk digunakan dalam e-
wallet mereka dalam tempoh 2 bulan. Kerajaan juga telah
memperuntukkan sejumlah lebih daripada RM1 bilion untuk geran
padanan untuk PKS Melanggan Perkhidmatan Digital serta Geran
padanan Automasi Pintar.

Implikasi ancaman keselamatan yang muncul daripada
pelaksanaan ekonomi digital secara meluas ini boleh dilihat pada
negara jiran, Indonesia. Akibat daripada pelaksanaan ekonomi digital
yang mendadak, pada masa yang sama pertahanan dan teknologi
keselamatan masih rendah, Indonesia terpaksa menghadapi ancaman
serangan siber, penipuan internet, dan gendala sistem. Menurut kajian
lain, dua pertiga daripada syarikat kecil dan sederhana di sana telah
mengalami serangan siber. 73% daripada 500 syarikat melaporkan
mereka mengalami kerugian sebanyak 25% kesan daripada serangan
siber. Sebuah kajian lain melaporkan bahawa sebanyak 12.9 juta
serangan siber telah dilakukan tahun lepas di Indonesia, dengan
peningkatan kes sebanyak 15% setiap tahun *.

Di peringkat global, ancaman yang sama turut menjadi kegusaran.
Dalam sebuah artikel yang diterbitkan oleh Forbes, dijangkakan dalam

4 https://www.thestar.com.my/news/regional/2019/09/06/indonesias-digital-economy-at-risk
>https://www.forbes.com/sites/steveculp/2019/03/25/cybercrime-a-major-threat-to-trust-in-the-digital-
economy/#b2ae07c2cb77

tempoh 5 tahun mendatang, kerugian yang akan ditanggung oleh
syarikat-syarikat global kesan daripada serangan siber ke atas ekonomi
digital akan mencecah nilai USS 5.2 trilion. Nilai ini menyamai saiz
ekonomi tiga negara - Perancis, Itali, dan Sepanyol - jika digabungkan °.

Yang lebih berisiko ialah pengambilan data dan maklumat dalam
kuantiti yang amat besar (big data), yang diperolehi oleh negara kuasa
besar daripada ratusan juta pengguna yang hidup dalam ekosistem
digital yang dibina di negara-negara seperti Malaysia. Data dan
maklumat ini boleh dilihat sebagai ‘the new oil’ dari sudut nilai dan
potensinya untuk mengekalkan cengkaman atau penjajahan secara
politik, ekonomi, dan sosial ke atas negara kecil seperti Malaysia.

PENUTUP

Nasib Wawasan Kemakmuran
Bersama 2030 dalam Ketidaktentuan
Politik Nasional

WKB2030 tidak kelihatan sebagai satu wawasan yang mendapat
dukungan politik secara konsensus oleh semua parti komponen
kerajaan PH. Dalam ketidaktentuan masa depan politik sepanjang
penggal pemerintahan PH ini, adakah WKB2030 akan menjadi blueprint
baru bagi hala tuju ekonomi negara atau ianya hanya satu gagasan
yang akan diabaikan sekiranya kerajaan baru mentadbir (sama ada
masih PH atau selainnya)?

Perkara ini menjadi tanda tanya yang besar. Jika dinilai
berdasarkan situasi politik semasa, WK2030 tidak kelihatan disokong
secara menyeluruh oleh semua parti politik komponen Pakatan
Harapan. Menurut Anwar Ibrahim, belanjawan kali ini masih terdapat
banyak ruang pembaikan. Ini merupakan petanda bahawa jika beliau
berjaya meraih kerusi Perdana Menteri, beliau mungkin
memperkenalkan sebuah plan ekonomi baru untuk menjadi signature
pemerintahan beliau.

Belanjawan 2020 ini menunjukkan tidak banyak yang boleh
dilakukan kerajaan dalam acuan ekonomi sedia ada. Hasil pendapatan
kerajaan adalah terhad kerana peranan kerajaan dalam ekonomi
pasaran bebas ini adalah sangat terhad dan kerajaan tidak boleh
campur tangan secara terus di dalam pasaran ekonomi liberal ini.
Segala indikator ekonomi dan pertumbuhan yang dirangka adalah
sebenarnya memberi keuntungan kepada syarikat-syarikat MNC dan

kapitalis swasta yang memiliki pegangan modal yang besar. Dengan
jumlah pendapatan yang sedikit, mustahil kerajaan mampu
menyelesaikan masalah lambakan pengangguran kerana ruang kerja
dalam sektor awam adalah sangat terhad berbanding swasta. Maka
solusi paling mudah dan jangka pendek yang boleh dilakukan adalah
dengan pinjaman untuk menggalakkan pembangunan.

Sekiranya WKB2030 terus dilaksanakan juga setelah berlaku
perubahan kepimpinan negara, ia tidak akan membawa sebarang
perubahan ke arah kebaikan untuk ekonomi negara secara umum, dan
ekonomi orang Melayu secara khusus. Malaysia memerlukan sebuah
gagasan ekonomi baru yang bersifat radikal dalam mengubah struktur
kuasa ekonomi di negara ini, serta berteraskan pembangunan bangsa
Melayu sebagai bangsa tonggak di negara ini.

“ Dalam jangka masa panjang, situasi konflik di Laut
Cina Selatan ini akan berakhir dengan dominasi satu
kuasa besar vyang tertentu. Dominasi ini akan
menentukan reka bentuk geopolitik, ekonomi dan

keselamatan di Asia Tenggara. 2

